
Creu Conwy
Timau Tref
Gwahoddiad i roi dyfynbris - Briff:
Datblygu a chyflawni prosiectau cydweithredol, diwylliannol, wedi’u harwain yn lleol – Conwy Rownd 2
Cyfeirnod y Prosiect: Timau Tref Creu Conwy Cronfa Ffyniant Gyffredin y DU 2025 / Conwy Rownd 2
I fynegi diddordeb yn y cyfle hwn ac i wneud cais am ffurflen Gwahoddiad i Roi Dyfynbris, anfonwch e-bost at creu@conwy.gov.uk
Y dyddiad cau ar gyfer cyflwyno ffurflenni yw hanner dydd 26/08/2025. 
1.0 CYFLWYNIAD A CHEFNDIR
1.1 Mae diwylliant a’r celfyddydau yn cyfrannu dros £11.8 biliwn at economi’r DU bob blwyddyn. Mae Cyngor Bwrdeistref Sirol Conwy (CBSC) yn gwerthfawrogi cyfraniad ein sector diwylliannol ac adlewyrchir hynny yn y cam blaenoriaeth yn ein Cynllun Corfforaethol 2022-2027.Mae Creu Conwy - Creu Sbardun, Strategaeth Ddiwylliannol ar gyfer Bwrdeistref Sirol Conwy 2021 – 2028 wedi cael ei datblygu er mwyn cyflawni’r amcanion hyn a hybu adnewyddiad cymunedol.
1.2 Un o brosiectau blaenllaw Creu Conwy yw Timau Tref Creu Conwy, sy’n canolbwyntio ar bum tref fwyaf y sir sef Abergele, Bae Colwyn, Conwy, Llandudno a Llanrwst.  Y prif bwrpas yw dod â phobl, grwpiau a sefydliadau allweddol at ei gilydd i gyflawni prosiectau nodedig wedi’u harwain yn lleol gan ddefnyddio’r dull creu lleoedd, sy’n ymateb i ddiddordeb ac angen lleol.
1.3 Sefydlwyd y Timau Tref yn 2022 ac mae cynrychiolaeth traws-sector arnynt (sy’n cynnwys mentrau creadigol lleol, busnesau lleol, grwpiau a sefydliadau cymunedol a Chynghorau Tref), gyda chefnogaeth Tîm Creu Conwy. Ers hynny, maen nhw wedi cyfarfod yn rheolaidd i ddatblygu syniadau am brosiectau a chynlluniau gweithredu. Yn dilyn cais llwyddiannus i Gronfa Ffyniant Gyffredin y DU gan Greu Conwy, dyrannwyd cyllid i’r Timau Tref oedd yn eu galluogi i ddarparu rhaglen hynod lwyddiannus o weithgareddau rhwng mis Medi 2023 a mis Mawrth 2025 - gellir gweld manylion y prosiectau yma  
1.4 Nod Cronfa Ffyniant Gyffredin y DU yw gwella balchder mewn lleoedd a chynyddu cyfleoedd bywyd ledled y DU, drwy fuddsoddi mewn cymunedau a lleoedd, cefnogi busnesau lleol, a phobl a sgiliau.   Ewch i Cronfa Ffyniant Gyffredin: Gogledd Cymru - Trosolwg i gael rhagor o wybodaeth.
2.0 TIMAU TREF CREU CONWY 2025 - Y PROSIECT

2.1
Mae adran Ddiwylliant, Llyfrgelloedd a Gwybodaeth CBSC wedi llwyddo i gael mynediad at Gronfa Ffyniant Gyffredin y DU (GDF y DU) i lywio’r gwaith o gyflawni a gweithredu Strategaeth Ddiwylliannol Creu Conwy a Strategaeth Llyfrgelloedd a Gwybodaeth, gyda phwyslais ar adfywiad wedi’i arwain gan ddiwylliant i gefnogi lles. 
2.2
Fel rhan o raglen weithgareddau ehangach Creu Conwy, hoffem gomisiynu prosiectau o’r pum ardal Timau Tref gyda’r nod o:
· Gyflawni prosiectau diwylliannol effeithiol sy’n adeiladu ar eu llwyddiant ac yn dathlu’r synnwyr o le  
· Dileu rhwystrau i gymryd rhan a chynyddu mynediad at brofiadau diwylliannol rhad ac am ddim a rhai rhatach
· Cefnogi lles cymunedol drwy gynnig cyfleoedd sy’n dod â phobl at ei gilydd i fynd i’r afael ag arwahanrwydd cymdeithasol
· Annog ymwelwyr i ganol trefi a gwella profiadau iddynt i lywio twf economaidd 
· Hyrwyddo’r Gymraeg, diwylliant a threftadaeth leol 
· Annog cydweithio a chyfleoedd 
· Cefnogi cyfleoedd i fentrau creadigol lleol
· Datblygu a chryfhau gallu’r Timau Tref a rhwydweithiau cymunedol a diwylliannol ar draws y sir 
3.   
Y GOFYNION
3.1       Mae CBSC yn gwahodd dyfynbrisiau gan grwpiau a sefydliadau sydd mewn sefyllfa i gynllunio, hyrwyddo  a chyflawni prosiectau cyffrous dan faner Timau Tref Creu Conwy.   
Ymhlith yr ystyriaethau pwysig mae: 
· Gallu dangos cysylltiadau cryfion â Thimau Tref Creu Conwy 
· Pwyslais cryf ar Ddiwylliant, Treftadaeth a’r Gymraeg
· Cynhwysiant a dileu rhwystrau at gyfranogiad diwylliannol drwy weithgareddau hygyrch rhad/am ddim 
· Gallu dangos eu bod yn cydweithio / gweithio mewn partneriaeth â’r Tîm Tref 
· Mae’n rhaid i’r prosiectau ddangos yn glir bod budd i’r gymuned 
· Dealltwriaeth drylwyr o’r ardal leol gyda phrosiectau sy’n seiliedig ar le ac yn berthnasol yn lleol
· Y wybodaeth, profiad a sgiliau sydd eu hangen i ddarparu’r prosiect a amlinellir
Bydd ar brosiectau a gefnogir gan y comisiwn angen:
· Darparu cynllun prosiect clir gyda rolau, cyfrifoldebau ac amserlenni wedi’u dyrannu 
· Sicrhau bod yr holl weithgareddau wedi’u rheoli’n dda a bod asesiad risg wedi’i wneud 
· Bod â thrwyddedau ac yswiriant angenrheidiol yn eu lle a llofnodi cytundeb prosiect
· Cydweithio gyda’r Tîm Tref Creu Conwy perthnasol
· Dilyn canllawiau brand gofynnol a chydnabyddiaeth arianwyr
· Dangos gwerth am arian a phrofi’r farchnad o ran ansawdd yn ogystal â chost (e.e. gyda’r rhan fwyaf o’r cyllid yn cael ei wario ar y prosiect ac nid ar gostau rheoli)
· Darparu gwybodaeth er mwyn adrodd a gwerthuso 
· Gallu eu cyflawni rhwng mis Gorfennaf 2025 a mis Ionawr 2026
4.
CYLLIDEB
Gwahoddir dyfynbrisiau ar gyfer prosiectau rhwng  £1000 ac £3000 (heb gynnwys TAW).  Costau i gynnwys ffioedd artistiaid, offer, trwyddedu, llogi lleoliadau, gweinyddu a'r holl gostau eraill. 
Er gwybodaeth, Roedd gennym £40,000 i gyd ac wedi dyrannu £8000 yr un i bob ardal Tîm Tref (Abergele, Bae Colwyn, Conwy, Llandudno a Llanrwst) o’r arian GFG y DU mewn rownd 1.
5.
AMSERLEN
	Cerrig Milltir

	Dyddiad Dros Dro

	Cyflwyno dyfynbrisiau 

	Hanner Dydd 26/08/2025

	Dyfarnu contract 

	05/09/2025

	Diwedd y contract (yr holl ddeilliannau y cytunwyd arnynt wedi’u cyflawni, yr holl dystiolaeth wedi’i gyflwyno a’r anfonebau wedi’u cyflwyno ar gyfer eu talu)

	31/01/2026


6.
GWYBODAETH YCHWANEGOL
Diwylliant Conwy | Diwylliant Conwy
Safonau’r Gymraeg CBSC
Cynllun Gweithredu Cymru Wrth-hiliol | LLYW.CYMRU
Deddf Llesiant Cenedlaethau’r Dyfodol (Cymru)

